КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаын йöв лысьтан скöт видзöм сöвмöдöм (2009 – 2011 вояс)" региональнöй уджтас вынсьöдöм йылысь

2008 – 2012 вояс вылö видз-му овмöс сöвмöдöм да видз-му овмöс прöдукция, сырьё да сёян-юан рынокъяс ладмöдöм кузя государственнöй уджтас, мый вынсьöдöма Россия Федерацияса Правительстволöн 2007 во июль 14 лунся 446 №-а шуöмöн, да Коми Республикаса Правительстволысь 2009 во февраль 24 лунся 47-р №-а тшöктöм збыльмöдöм могысь Коми Республикаса Правительство шуис:
1. Вынсьöдны "Коми Республикаын йöв лысьтан скöт видзöм сöвмöдöм (2009 – 2011 вояс)" региональнöй уджтас (водзö – Уджтас) содтöдын индöм серти.

2. Коми Республикаса сьöм овмöс министерстволы лöсялана финансöвöй во вылö Коми Республикаса республиканскöй бюджет лöсьöдiгöн артыштны Уджтас збыльмöдöм вылö сьöм.
3. Вöзйыны кар кытшъясса да муниципальнöй районъясса муниципальнöй юкöнъяслöн меставывса асвеськöдлан органъяслы кыскыны сьöм небюджетнöй источникъясысь мероприятиеяс сьöмöн могмöдöм вылö, мый веськöдöма йöв лысьтан скöт видзöм сöвмöдöм вылö.

4. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр И.А. Поздеевлы.

Коми Республикаса Юралысь                                                             В.Торлопов

Сыктывкар

2009 вося март 2 лун

38 №

Вынсьöдöма

Коми Республикаса Правительстволöн

2009 во март 2 лунся 38 №-а шуöмöн

(содтöд)

"Коми Республикаын йöв лысьтан скöт видзöм сöвмöдöм (2009 – 2011 вояс)"
РЕГИОНАЛЬНÖЙ УДЖТАС

"Коми Республикаын йöв лысьтан скöт видзöм сöвмöдöм 

(2009 – 2011 вояс)" региональнöй уджтаслöн

ПАСПОРТ

	Уджтас ним
	"Коми Республикаын йöв лысьтан скöт видзöм сöвмöдöм (2009 – 2011 вояс)" региональнöй уджтас (водзö – Уджтас)

	Уджтас лöсьöдöм вылö подув
	Коми Республикаса Правительстволöн 2009 во февраль 24 лунся 47-р №-а тшöктöм

	Уджтас закажитысь
	Коми Республикаса Правительство

	Уджтас медшöр лöсьöдысь
	Коми Республикаса видз-му овмöс да сёян-юан министерство

	Уджтаслöн медшöр мог
	йöв лысьтан скöт видзöм зумыда сöвмöдан экономическöй да технологическöй условиеяс лöсьöдöм да йöв лысьтöм содтöм

	Уджтаслöн могъяс
	медым збыльмöдны пуктöм могъяс, колö вöчны со мый:
бурмöдны йöв лысьтан племеннöй скöт;

выльмöдны да модернизируйтны медшöр фондъяс скöт вöдитан жыръяс стрöитöмöн да выль ног стрöитöмöн;
гырысь скöтöс бур кöрымöн бурджыка могмöдöм;

Коми Республика мутасын, республиканскöй рынокын йöвлысь конкурентоспособносьт кыпöдöм

	Уджтас олöмö пöртысьяс
	Коми Республикаса Правительство, а сiдзжö сыöн уполномочитöм Коми Республикаса министерствояс да олöмö пöртысь власьт мукöд орган, меставывса асвеськöдлан органъяс (сёрнитчöмöн), а сiдзжö колана ногöн корöм мукöд орган да организация

	Уджтас финансируйтан мында
	Уджтас тырвыйö збыльмöдöм вылö ковмас:
Коми Республикаса республиканскöй бюджетысь сьöм 1247,353 млн. шайт, сы лыдын вояс серти:

2009 – 322,897 млн. шайт, 2010 – 398,613 млн. шайт, 2011 – 525,843 млн. шайт;
федеральнöй бюджетысь – 537,7 млн. шайт, сы лыдын вояс серти:

2009 – 107,8 млн. шайт, 2010 – 229,4 млн. шайт, 2011 – 200,5 млн. шайт;

небюджетнöй источникъясысь – 643,3 млн. шайт, сы лыдын вояс серти:

2009 – 184,4 млн. шайт, 2010 – 178,2 млн. шайт, 2011 – 280,7 млн. шайт

	Уджтас олöмö пöртан кадколаст
	2009 – 2011 вояс

	Уджтас збыльмöдöмысь виччысяна водзöс
	Уджтас збыльмöдöмысь виччысянатор:
содас племеннöй скöт юр лыд гырысь скöт лыдын 16,5 прöчентöдз;

лоас унджык племеннöй том скöт воддза во серти 3 прöчент вылö вонас;
лоö пыртöма уджö гырысь скöт видзöм вылö выльмöдöм да стрöитöм бöрын скöт видзан жыръяс– вонас скöтлы 800 местаысь оз этшаджык;

содас 69,4 сюрс тоннаöдз йöв, сы лыдын видз-му овмöс организацияясын 31 прöчент вылö;

содас 3570 килограммöдз йöв вонас öти мöс вылö

	Уджтас збыльмöдöм бöрся видзöдан система
	Уджтас збыльмöдöм бöрся видзöдö Коми Республикаса Правительство


I юкöд. Мытшöд да сiйöс уджтас отсöгöн решитны коланлунсö подулалöм

Уджтассö индöма йöв лысьтан скöт юкöн техническöя да технологическöя выльмöдöм вылö.
Бöръя воясö оз артмы бурмöдны йöв лысьтан скöт видзöмын серпассö, водзö чинö мöс юр лыд да чинö йöв мында.
2007 воын 2004 во серти видз-му овмöс организацияясын мöс юр лыдыс чинiс 25 прöчент вылö. Йöлыс чинiс 4 сюрс тонна вылö, сы вылö видзöдтöг, мый видз-му овмöс организацияясын 2006 да 2007 воясын мöсъяслöн продуктивносьтыс медводдзаысь лоис мöс вылö 3000 кг вылö унджык. Öти олысь вылö рöштшöт серти 2007 воын йöлыс вöлi 11 килограмм вылö этшаджык, та дырйи тöдчö, мый йöв да йöлысь вöчöм прöдукта ньöбанлуныс лоис ыджыдджык. Республикаын йöв ресурссö да ньöбанлунсö кö видзöдлыны, ас производство улыс тшупöд вылын да тшöкыдджыка лоö вайны йöвсö да йöлысь вöчöм прöдуктасö мукöдлаысь, та вöсна республикаын содö импортса да орчча регионъясысь йöв прöдукция вайöмын коланлуныс.
Водзö вылö йöв лысьтан скöт видзöм сöвмöдöмыс мöс юр лыд выльмöдöм сайын. Том скöтлöн ыджыд удельнöй весыс петкöдлö стадалысь öдйö выльмöмсö. Сэк жö республикаын 2004 восянь видз-му овмöс организацияясын пемöсъяслöн быдтасыс чинiс 27 прöчент вылö. Скöт энь юр лыдлöн эффективносьтыс абу ыджыд, генетическöй вынйöрыс видз-му овмöс пемöсъяслöн тырвыйö оз пöртсьы олöмö.
Видз-му овмöс производстволы лоöм лёкторъясысь öтиöн лоö сэтысь инвестицияяс чинтöм да та вöсна интенсификация тшупöд чинöм. Видз-му овмöс производство модернизируйтöм кузя решениелöн коланлуныс веськыда йитчö прöдукциялöн конкурентоспособностькöд да сiйöс веськöдöма, медым чинтыны рöскод да кыпöдны прöдукциялысь качествосö асьсö вештыны верманлун дырйи, мый сетö позянлун сöвмöдны воспроизводство. Производстволöн ёна чинöмыс, важ технологическöй подулыс вöчисны миянлысь прöдукциясö конкурируйтны вермытöмöн.
Республикалöн видз-му овмöсö капиталовложениеяс чинтöм вöсна этшаджык кутiсны вöдитчыны медшöр производственнöй фондъясöн. Бöръя вит воöн медшöр производственнöй фондъяслöн доныс чинiс 15 прöчент вылö, а зданиеяслöн да сооружениеяслöн – 36 прöчент вылö. Öнiя кадö скöт вöдитöмын медшöр фондъяс важмисны 45 прöчент вылö. 2003 воын пыртöма уджö стрöитчöм да выльмöдöм тшöт весьтö гырысь скöтлы 1,5 сюрс места. Öнöдз скöт видзöмын вузöс вöчысьяс вöдитчöны важмöм технологияясöн, кöнi унджык уджсö колö вöчны ки помысь. Сьöм тырмытöм вöсна абу позянлуныс не сöмын стрöитны да выльмöдны скöт видзан жыръяс, кытчö колö уна рöскод, но и кутны сiйöс безöпаснöйöн уджалысьяслы да скöтлы.
Техническöя да технологическöя выльмöдöм вылö государственнöй отсöг субсидияясöн сетöм да финансöвöй лизинг условиеяс серти сетöм сьöмöн тшöтш вöдитчöм вöсна лоис позянлун бурмöдны видз-му овмöс организацияяслы да фермеръяслы машина стрöитан прöдукция ньöбöм вылö условиеяс. Но унджык видз-му овмöс вузöс вöчысьяс весиг татшöм условиеяс дырйи мынтысьны вермытöмлун вöсна оз вермыны ньöбны выль техника, торйöн нин, выль технологическöй оборудование да öнiя техническöй тшупöда машина комплексъяс, кодъяс лöсялöны öта-мöд костас параметръяс да вынйöр серти. Медым пыртны выль поколениеа öнiя технологияяс да бур эффективносьтя техника, колö уна сьöм, да танi, производительяслöн сьöм боксянь сьöкыд условиеясын олiгöн госудасртвосянь отсöгтöг некыдз оз артмы.
Тадзикöн, йöв лысьтан скöт видзöм сöвмöдöм лоö региональнöй тöдчанлуна мытшöдöн да сiйöс решитны колö уджтас отсöгöн, мый сетас позянлун содтыны ас йöв да йöлысь вöчöм прöдукта, медым тырмымöн могмöдны республикаын олысьяслысь корöмсö. Сiйöс збыльмöдöм вылö планируйтсьö корны федеральнöй бюджетысь сьöм Россия Федерацияса субъектъяслöн экономика боксянь тöдчана региональнöй уджтасъяс серти "Йöв лысьтан скöт видзöм сöвмöдöм" туйвизь кузя.
Государственнöй отсöгсö колö сетны сiйö производительяслы да сiйö могъяс вылö, кöнi сыысь лоас унджык буртор да кутас тöдчыны ыджыдджык экономическöй да социальнöй пöльза.

Республикаын йöв лысьтан скöт видзöм сöвмöдöм могысь  условиеяс:

эм бур качествоа кöрым быдтöм вылö видз-му овмöс видзьяс пöскöтинаяс;
эм гырысь скöтлы племеннöй подув;

эм уджалан ресурс.

Факторъяс, мый вöсна йöв лысьтан скöт видзöм сöвмöдöмыс джöмдö:

абу тырмымöн племеннöй ресурс;

абу позянлуныс тырвыйö  донъявны племеннöй öш-производительясöс да вöдитчыны наöн, сы вöсна мый этша мöс лыдыс;

öнiя технологияяс да оборудование отсöгöн вöчöм йöвлöн удельнöй весыс ичöт (12,5 прöчент);

абу экономическöй подулыс, медым збыльмöдны позянлунъяссö регионын йöв лысьтан скöт видзöм сöвмöдöмын;

абу тырвыйö кöрым мындаыс да сылöн качествоыс, мый вöсна скöтлы кöрымас питательнöй веществояс кузя абу лöсялана;

абу ладмöдöм экономическöй йитöдъяс татшöм визьын: "видз-му овмöсын уджалысь – йöв переработайтан промышленносьт – торйöн да чукöрöн вузасьöм", мый серти йöв фермаяслöн пай вылö торйöн вузалан донысь йöв вылö воö 20 – 30 прöчент, кор сöвман странаясын воö 50 – 55 прöчент.

Коми Республикаын йöв лысьтан скöт видзöм кузя анализ

	Лыдпасъяс
	Мерай-тан единица
	2006 во
	2007 во
	2008 во (донъ-ялöм)
	2008 во 2006 во серти, %

	1. Йöв лысьтан мöс, ставыс
	сюрс юр лыд
	21,8
	21,0
	20,5
	94,0

	2. Мыйта лысьтö öти мöс, вонас
	кг
	3162
	3067
	2913
	92,1

	3. Став йöв лысьтöм
	сюрс тонна
	73,4
	67,3
	62,7
	85,4

	4. Мыйта лоö öти олысь вылö
	кг
	75,0
	69,0
	64,4
	85,9

	5. Йöв пöрöдаа племеннöй том гырысь скöт ньöбöм
	юр лыд
	302
	517
	373
	123,5

	6. 100 мöс вылö кукань
	юр лыд
	81
	83
	84
	103,7

	7. Племеннöй мöсъяслöн удельнöй вес йöла пöрöдаа мöсъяслöн öтувъя лыдпасысь
	%
	14,9
	15,0
	16,4
	110,0

	8. Йöв вöчан рентабельносьт:
государстволöн отсöгöн

государстволöн отсöгтöг
	%
%
	6,1

-29,6
	5,6
-29,9
	17,3
-19,1
	2,8
пöв

64,5


II юкöд. Уджтаслöн медшöр могъяс да могъяс

Уджтаслöн могыс – котыртны экономическöй да технологическöй условиеяс, медым зумыда сöвмöдны йöв лысьтан скöт видзöм да вöчны унджык йöв став категория овмöсъясын 62,7 сюрс тоннасянь 69,4 сюрс тоннаöдз вонас, сы лыдын видз-му овмöс организацияясын – 29,9 сюрс тоннасянь 2008 воын 39,3 сюрс тоннаöдз 2012 воын.
Медым пöртны олöмö индöм могъяссö, колö:

бурмöдны йöв лысьтан скöт видзан племеннöй подув;

выльмöдны да модернизируйтны медшöр фондъяс скöт видзан жыръяс стрöитöмöн да выльмöдöмöн;

бурджыка могмöдны гырысь скöтсö качественнöй кöрымöн;

кыпöдны Коми Республика мутасын, республиканскöй рынокын вöчöм йöвлысь конкурируйтны верманлунсö.

III юкöд. Уджтас примитöм вылö колана верктуя могъяс донъялöм

Уджтаслöн верктуйсö урчитöма татшöм шöр документъясöн:

"2008 – 2012 вояс вылö видз-му овмöс сöвмöдöм да видз-му овмöс прöдукция, сырьё да сёян-юан рынокъяс ладмöдöм кузя государственнöй уджтас йылысь" Россия Федерацияса Правительстволöн 2007 во июль 14 лунся 446 №-а шуöм;

"Видз-му овмöс сöвмöдöм да видз-му овмöс прöдукция, сырьё да сёян-юан рынокъяс сöвмöдöм кузя мероприятиеяс йылысь" Коми Республикаса Правительстволöн 2008 во март 31 лунся 68 №-а шуöм;
"2009 – 2012 вояс вылö Россия Федерацияын йöв лысьтан скöт видзöм сöвмöдöм да йöв производство содтöм" отраслевöй торъя мога уджтас вынсьöдöм йылысь" Россия Федерацияса видз-му овмöс министерстволöн 2008 во ноябр 6 лунся 495 №-а тшöктöд.

Уджтаслöн медколана могъяс Коми Республика тшупöдын вынсьöдсьöны сiдзжö 2020 воöдз Коми Республика экономика да социальнöй боксянь сöвмöдан стратегиялöн положениеясöн, мый ошкöма Коми Республикаса Правительстволöн 2006 во март 27 лунся 45 №-а шуöмöн, кöнi колана туйвизьяс пиысь öтинас лоö агропромышленнöй комплекслысь производственнöй вынйöр модернизируйтöм, Коми Республикалöн природно-климатическöй условиеяслы лöсялана прогрессивнöй технологияяс пыртöм, сы лыдын скöт видзöмын – вылыс производительнöй оборудованиеöн да öнiя технологияясöн вöдитчöмöн скöт видзан жыръяс выльмöдöм да стрöитöм отсöгöн.
IV юкöд. Уджтас збыльмöдан кад
Уджтас збыльмöдан кад – 2009 – 2011 вояс.
V юкöд. Уджтас мероприятиеяслöн система
	д/в №
	Мероприятие ним
	Збыль-мöдан кад
	Сьöмöн могмöдан ыджда (сюрс шайт)
	Бюджет босьтысьяс (кывкутысьяс)

	
	
	
	ставыс
	2009 во
	2010 во
	2011 во
	


	1
	2
	3
	4
	5
	6
	7
	8

	1. Йöв лысьтан скöт видзан племеннöй подув бурмöдöм

	1.
	Йöв лысьтан мöсъяслöн высокопродуктивнöй селекционнöй группа видзöмлы государствосянь отсöг
	2009 -2011
	23460
	7346
	7860
	8254
	Коми Республикаса видз-му овмöс да сёян-юан министерство

	2.
	Öш-производительясöс видзöмлы государствосянь отсöг
	2009 - 2011
	6978
	2185
	2338
	2455
	Коми Республикаса видз-му овмöс да сёян-юан министерство

	3.
	Племеннöй производительяс-лысь  кöйдыс иналöм кузя рöскод субсидируйтöм
	2009 – 2011
	9580
	3000
	3210
	3370
	Коми Республикаса видз-му овмöс да сёян-юан министерство

	4.
	Племеннöй скöт (гырысь скöт)ньöбöм кузя рöскод субсидируйтöм
	2009 - 2011
	35109
	10994
	11763
	12352
	Коми Республикаса видз-му овмöс да сёян-юан министерство

	5.
	Видз-му овмöс пемöсъясöс искусственнöя тырсьöдöм кузя операторъяслы профессиональнöй кужанлун кузя республиканскöй конкурс котыртöм
	2009 - 2011
	510
	160
	170
	180
	Коми Республикаса видз-му овмöс да сёян-юан министерство

	6. 
	Племеннöй скöт видзöм кузя организацияяс костын республиканскöй  конкурс котыртöм
	2010
	115
	-
	115
	-
	Коми Республикаса видз-му овмöс да сёян-юан министерство

	7.
	Племеннöй скöт петкöдлан – вузалан республиканскöй выставка котыртöм
	2010
	150
	-
	150
	-
	Коми Республикаса видз-му овмöс да сёян-юан министерство

	8.
	Племеннöй скöт видзöм кузя организацияясса юрнуöдысьяслы да специалистъяслы семинаръяс котыртöм
	2009 -2011
	30
	10
	10
	10
	Коми Республикаса видз-му овмöс да сёян-юан министерство

	
	1 юкöдув кузя ставыс
	
	75932
	23695
	25616
	26621
	

	2. Скöт видзан жыръяс стрöитöм да выльмöдöм тшöт весьтö медшöр фондъяс выльмöдöм да модернизируйтöм

	9. 
	Скöт видзан жыръяс стрöитöм, вежöм да техническöя да технологическöя выльмöдöм вылö кредитнöй организацияясын босьтöм кредитъяс кузя медшöр уджйöз юкöн вештöм вылö рöскод субсидируйтöм
	2009 -2011
	45000
	-
	20000
	25000
	Коми Республикаса видз-му овмöс да сёян-юан министерство

	10.
	Гырысь скöт видзöм вылö скöт видзан жыръяс стрöитöм вылö  рöскод субсидируйтöм

	2009 - 2011
	41600
	6600
	15000
	20000
	Коми Республикаса видз-му овмöс да сёян-юан министерство

	11.
	Скöт видзöм вылö машинаяс да оборудование ньöбöм кузя рöскод субсидируйтöм

	2009 – 2011
	135000
	15000
	10000
	110000
	Коми Республикаса видз-му овмöс да сёян-юан министерство

	12.
	Мöсъясöс машинаöн лысьтан операторъяслысь профессиональнöй кужанлун петкöдлан республиканскöй конкурс котыртöм
	2009, 2011
	630
	300
	-
	330
	Коми Республикаса видз-му овмöс да сёян-юан министерство

	13.
	"Уна йöв лысьтöм да яй быдтöм кузя мастер" ним вылö республиканскöй конкурс котыртöм
	2010
	375
	-
	375
	-
	Коми Республикаса видз-му овмöс да сёян-юан министерство

	14.
	Зоотехническöй служба организацияясса, крестьянскöй (фермерскöй) овмöсъясса специалистъяслы семинаръяс котыртöм
	2009 – 2011
	30
	10
	10
	10
	Коми Республикаса видз-му овмöс да сёян-юан министерство

	
	2 юкöдув кузя ставыс
	
	222635
	21910
	45385
	155340
	

	3. Гырысь скöт бур кöрымöн бурджыка могмöдöм да Коми Республика мутасын, республиканскöй рынокын вöчöм йöвлысь конкурируйтны верманлун кыпöдöм

	15.
	Кöрым дасьтан вылысь технологияа техника ньöбöм вылö субсидияяс
	2009 – 2011
	30000
	0
	15000
	15000
	Коми Республикаса видз-му овмöс да сёян-юан министерство

	16.
	Гырысь скöтлы комбикорм ньöбöм вылö субсидияяс
	2009 – 2011
	230145
	61000
	81320
	87825
	Коми Республикаса видз-му овмöс да сёян-юан министерство

	17.
	Видз-му овмöс прöдукция, сырьё да сёян-юан республиканскöй рынокö ваян йöв вылö субсидияяс
	2009 – 2011
	684341
	214292
	229292
	240757
	Коми Республикаса видз-му овмöс да сёян-юан министерство

	18.
	Йöв да йöлысь вöчöм прöдукта сертифицируйтöм да декларируйтöм кузя  услугаясысь мынтысьöм кузя рöскод юкöн компенсируйтöм
	2009 – 2011
	4300
	2000
	2000
	300
	Коми Республикаса видз-му овмöс да сёян-юан министерство

	19.
	Шойччан лунся ярмангаяс котыртöм
	2009 – 2011
	
	
	
	
	Коми Республикаса видз-му овмöс да сёян-юан министерство

	
	3 юкöдув кузя ставыс
	
	948786
	277292
	327612
	343882
	

	
	Уджтас кузя ставыс
	
	1247353
	322897
	398613
	525843
	


VI юкöд. Уджтас збыльмöдöмысь кывкöртöдъяс донъялöм да Уджтасысь бюджетнöй, экономическöй да социальнöй виччысяна водзöс
Уджтас мероприятиеяс збыльмöдöмыс сетас условиеяс да подув, медым сöвмöдны йöв лысьтан скöт видзöм да йöв вöчöм, мый сетас позянлун водзö вылö чинтыны республикалысь коланлунсö олысьясöс йöлöн да йöлысь вöчöм прöдуктаöн мöдлаысь могмöдöмын.

Уджтаслöн торъя могыс сетас позянлун шедöдны экономика боксянь татшöм буртор:

содас племеннöй скöт юр лыд удельнöй вес гырысь скöтлöн öтувъя лыдын 16,5 прöчентöдз;

позяс унджык инавны племеннöй том скöт воддза во серти 3 прöчент вылö вонас;

лоö пыртöма выльмöдöм да стрöитöм бöрын гырысь скöт видзöм вылö скöт видзан жыръяс –  вонас скöтлы 800 местаысь абу этшаджык;
2008 во серти 30 прöчент вылö унджык кутасны вöчны йöв видз-му овмöс организацияяс;

унджык кутасны лысьтыны йöвсö öти мöс вылö 3570 килограммöдз вонас;
содас йöв лысьтан скöт видзöм удж вынйöр;
бурджык лоас вöчан прöдукциялöн качество;

унджык кутас вермыны вештыны йöлыс асьсö видз-му овмöс организацияясын. 

Торъя мога лыдпасъяс да индикаторъяс
	д/в №
	Лыдпас (индикатор) ним
	2008 во (донъялöм)
	2009 во (прогноз)
	2010 во (прогноз)
	2011 во (прогноз)

	1.
	Гырысь скöт öтувъя лыдпасын племеннöй юр лыдлöн удельнöй сьöкта (%)
	14,6
	15,4
	16,4
	16,5

	2.
	Йöла пöрöдаа племеннöй том гырысь скöт (юр) ньöбöм
	373
	374
	380
	400

	3.
	100 мöс вылö кымын кукань (юр)
	84
	84
	84
	84

	4.
	Племеннöй том гырысь скöт (юр) иналöм
	344
	344
	350
	360

	5.
	Видз-му овмöс организацияясын вонас öти мöс вылö лысьтöм йöв (килограмм)
	2913
	3120
	3340
	3570

	6.
	Став категория овмöсъясын став лысьтöм йöв (тонна)
	62,7
	63,2
	66,1
	69,4

	7.
	Видз-му овмöс организацияясын став вöчöм йöв (тонна)
	29,9
	32,1
	35,4
	39,3

	8.
	Öти олысь вылö йöв вöчöм (килограмм)
	64,4
	65,5
	69,6
	73,4


Уджтас мероприятиеяс збыльмöдöмлöн социальнöй олöмын бурмöмыс кутас тöдчыны сыысь, кор лоасны бурджыкöсь скöт видзысь уджалысьяслы уджалан условиеяс да кыптас уджлöн тöдчанлуныс, а сiдзжö ыджыдджык лоö видз-му овмöс органиацияясын удждон.
Уджтас мероприятиеяс збыльмöдöмлöн бюджетнöй бурмöмыс урчитсьö сы серти, кор чинас бюджетнöй рöскод вöчан йöв мында вылö, а сiдзжö содас Коми Республикаса республиканскöй бюджетö вот йöв да йöлысь прöдукта иналöмысь содöм чöжöс тшöт весьтö.
Уджтас мероприятиеяс збыльмöдöмысь эффективносьт петкöдлан лыдпасъяс
	Лыдпасъяс
	Мерай-тан единица
	2008 во
(донъ-ялöм)
	2009 во
(прогноз)
	2010 во
(прогноз)
	2011 во
(прогноз)
	4 воысь ставыс

	Йöв иналöмысь воöм сьöм (ТП)
	млн. шайт
	335,4
	421,8
	542,5
	701,4
	2001,1

	Йöв иналöмысь сьöм дорö быд вося содтöд сьöм (ΔТП)
	млн. шайт
	84,3
	86,4
	120,7
	158,9
	450,3

	Коми Республикаса республиканскöй бюджетлöн да федеральнöй бюджетлöн сьöм тшöт весьтö  Уджтас сьöмöн могмöдöм - всего (Ф)
	млн. шайт
	-
	430,7
	628,0
	726,3
	1785,0

	Эффективносьтлöн лыдпасъяс  - (Эобщ.)
	%
	-
	20,0
	19,2
	21,9
	25,2


Эобщ = ΔТП/Ф х 100,

кöнi:

Эобщ  - сьöм средствояс рöскодуйтан öтувъя эффективносьтлöн коэффициент;

ΔТП – йöв вузöс прöдукциялöн быд вося лоöм содтöд сьöм дон петкöдлöмöн;

Ф – Уджтас кузя вöчöм прöдукция сьöмöн могмöдан мында.
Уджтас мероприятиеяс збыльмöдöм вöсна оз лоны омöль боксянь экологиялы вежсьöмъяс, найö отсаласны бурмöдны да видзны Коми Республикаса вöр-ва озырлунъяс, бöр ловзьöдасны 6900 гектар плöщадь видз-му овмöсысь петöм видз-му овмöс угоддьö йывмöм пашняяс вежöдöм да мелиоративнöй муяс выльмöдöм тшöт весьтö.
VII юкöд. Уджтас ресурсъясöн могмöдöм подулалöм
Планируйтöм Уджтас мероприятиеяс збыльмöдöм вылö колана сьöм мындасö артыштöма татшöм параметръяс серти:

2008 воын Коми Республикаын племеннöй скöт вылö шöркодь збыль донъясыс 1 килограмм ловъя вес вылö 114 шайт;
2008 воын Коми Республикаын племеннöй скöт видзан организацияясын йöв лысьтан мöсъяс видзöм вылö шöркодь рöскодыс öти  юр вылö 60000 шайт;

2008 воын Коми Республикаын йöвлöн производственнöй шöркодь асдоныс тоннаысь 14,22 сюрс шайт;

экспертнöй донъялöм серти, 400 юр вылö скöт видзан öти ферма стрöитöм вылö капитальнöй вложениеяслöн доныс артмö 70 млн. шайт, 800 мöс да гырысь том скöт видзан тырвыйö технологическöй циклöн йöв вöчöм да переработайтöм кузя скöт видзан комплекс – 800 млн. шайт;
экспертнöй донъялöм серти, йöв фермалöн технологическöй оборудованиелöн öти комплектыс сулалö 20,0 млн. шайт, вылыс технологияа кöрым дасьтан техникалöн öти комплектыс, тшöтш тракторъяслысь донъяс пыртöмöн, - 7,0 млн. шайт.
VIII юкöд. Уджтас ресурсъясöн могмöдöм


Тырвыйö Уджтас збыльмöдöм вылö  Коми Республикаса республиканскöй бюджетлöн сьöм тшöт весьтö ковмас 1247,353 млн. шайт, сы лыдын вояс серти:

2009 во – 322,897 млн. шайт;

2010 во – 398,613 млн. шайт;

2011 во – 525,843 млн. шайт.
Уджтас мероприятиеяс збыльмöдöм вылö планирутсьö корны федеральнöй бюджетысь 537,7 млн. шайт мында сьöм, сы лыдын со мый вылö:

племеннöй скöт видзöмлы отсöг – 64,7 млн. шайт;
кöрым дасьтан вылыс технологияа техника ньöбöм – 38,0 млн. шайт;

скöт видзан жыръяс (комплексъяс) стрöитöм да выльмöдöм, тшöтш йöв фермаяслы оборудование ньöбöм, - 435,0 млн. шайт,

а сiдзжö небюджетнöй источникъясысь  643,3 млн. шайт мында, сы лыдын со мый вылö:

скöт видзан жыръяс стрöитöм да выльмöдöм, тшöтш йöв вöчан фермаяслы оборудование ньöбöм, - 364,0 млн. шайт;

кöрым дасьтан вылыс технологияа техника ньöбöм – 19,2 млн. шайт;

концентрируйтöм кöрым ньöбöм – 245,1 млн. шайт;

йöв да йöлысь вöчöм прöдукция сертифицируйтöм кузя мероприятиеяс нуöдöм – 8,0 млн. шайт;

племеннöй скöт ньöбöм – 7,0 млн. шайт.
IX юкöд. Уджтас  збыльмöдöмöн веськöдлан да сы бöрся видзöдан система
Уджтас збыльмöдöм бöрся видзöдö Коми Республикаса Правительство. Коми Республикаса видз-му овмöс да сёян-юан министерство сетö колана ногöн Коми Республикаса Правительстволы Уджтас збыльмöдöм йылысь отчёт.

Уджтас збыльмöдöм кузя Коми Республикаса министерствояслысь да олöмö пöртысь власьт мукöд органлысь удж координируйтö, а сiдзжö Уджтас мероприятиеяс наöн збыльмöдöм бöрся видзöдö Коми Республикаса Правительство.

Вуджöдiс Кузнецова Н.А., 18 410 пас

